პეტრე შოთაძის სახელობის თბილისის სამედიცინო აკადემიაში 

სასწავლო პროცესის მარეგულირებელი წესი.

1. თბილისის სამედიცინო აკადემიის სტუდენტის სტატუსის მოპოვება
1.1. სრული ზოგადი განათლების მქონე  საქართველოს მოქალაქეებისთვის პეტრე შოთაძის სახელობის თბილისის სამედიცინო აკადემიის მედიცინის ფაკულტეტის სტუდენტის სტატუსის მოპოვების საფუძველია ერთიანი ეროვნული გამოცდების შედეგები, გარდა კანონმდებლობით განსაზღვრული შემთხვევებისა; 
1.2. ერთიანი ეროვნული გამოცდების შედეგების საფუძველზე, საქართველოს განათლებისა და მეცნიერების მინისტრის ბრძანებით თსა-ში მედიცინის ფაკულტეტზე ჩარიცხვის უფლების მქონე პირი სურვილის მიხედვით თავად ირჩევს საგანმანათლებლო პროგრამას აღწერილობების გაცნობის შემდეგ;

1.3. თსა-ს მიერ დადგენილი დოკუმენტების – სრული ზოგადი განათლების დამადასტურებელი დოკუმენტის დედანი, ერთიანი ეროვნული გამოცდების სერტიფიკატი, პირადობის მოწმობის ასლი, 4 ფოტოსურათი 3X4 (ელექტრონული ვერსიით) და სამხედრო მიწერის მოწმობა ან აღრიცხვაზე ყოფნის დამადასტურებელი დოკუმენტის ასლი (ვაჟებისთვის), წარმოდგენის შემდეგ თსა-ს რექტორი გამოსცემს ბრძანებას შესაბამის საგანმანათლებლო პროგრამაზე სტუდენტის ჩარიცხვის შესახებ;
1.4. თსა-ში ჩარიცხულ სტუდენტთან ფორმდება ხელშეკრულება. თსა-ში ჩარიცხვის უფლების მქონე პირი, რომელიც დადგენილ ვადაში არ მომართავს დაწესებულებას კარგავს ჩარიცხვის უფლებას.
2. უცხო ქვეყნის მოქალაქეების და უცხო ქვეყანაში მცხოვრები საქართველოს მოქალაქეების თსა-ში ჩარიცხვა
2.1. უცხო ქვეყნის მოქალაქეებისა და უცხო ქვეყანაში მცხოვრები საქართველოს მოქალაქეების ჩარიცხვა ხორციელდება ერთიანი ეროვნული გამოცდების გავლის გარეშე, საქართველოს განათლებისა და მეცნიერების სამინისტროს მიერ სწავლის უფლების მინიჭების შემდეგ, კანონმდებლობით დადგენილი წესის შესაბამისად, დადგენილ ვადებში.

2.2. თსა-ში ჩარიცხვის წინაპირობაა ზღვრული კონტიგენტის ფარგლებში ვაკანტური ადგილის არსებობა და თსა-ს რექტორის წერილობითი თანხმობა;
2.3. სსიპ განათლების ხარისხის განვითარების ეროვნული ცენტრის მიერ უცხოეთში მიღებული განათლების დამადასტურებელი დოკუმენტის აღიარების, საქართველოს განათლებისა და მეცნიერების მინისტრის ბრძანებით სწავლის უფლების მინიჭების და თსა-ს მიერ დადგენილი დოკუმენტების წარმოდგენის შემდეგ რექტორი გამოსცემს ბრძანებას სტუდენტის შესაბამის საგანმანათ-ლებლო პროგრამაზე ჩარიცხვის შესახებ.

3. თბილისის სამედიცინო აკადემიაში მობილობის წესით ჩარიცხვა
3.1. თსა-ში სტუდენტის ჩარიცხვა მობილობის წესით ხორციელდება საქართველოს განათლებისა და მეცნიერების მინისტრის 2010 წლის 4 თებერვლის 10/ნ ბრძანებით დამტკიცებული “უმაღლესი საგანმანათლებლო დაწესებულებიდან სხვა უმაღლეს საგანმანათლებლო დაწესებულებაში გადასვლის წესის” შესაბამისად;
3.2. თსა-ში მობილობის წესით ჩარიცხვის უფლება აქვს საქართველოში აკრედიტებული უმაღლესი საგანმანათლებლო დაწესებულების (უსდ) სტუდენტს, ან იმ არააკრედიტებული უსდ-ს სტუდენტს,  რომლის საგანმანათლებლო პროგრამის ნაწილი კანონმდებლობით დადგენილი წესით ითვლება აკრედიტებულად, პირებს, რომლებსაც სსიპ განათლების ხარისხის განვითარების ეროვნული ცენტრის ელექტრონულ პორტალზე რეგისტრაციის მომენტისთვის შეჩერებული აქვთ დაწესებულების სტუდენტის სტატუსი (არაუმეტს 5 წლისა), სტატუსშეწყვეტილ პირებს, სტუდენტის სტატუსის შეწყვეტიდან 6 თვის განმავლობაში.  მობილობის უფლება ასევე აქვს უცხო ქვეყნის ან ოკუპირებული ტერიტორიის უსდ-ს სტუდენტს, რომლის მიერ გავლილი პროგრამა აღიარებული იქნება საქართველოს განათლების და მეცნიერების სამინისტროს მიერ დადგენილი წესით;
3.3. მობილობის უფლება სტუდენტს წარმოეშობა უმაღლესი განათლების შესაბამის საფეხურზე სწავლების ერთი წლის შემდეგ. სწავლების პერიოდში არ შედის ის დრო, რომლის განმავლობაშიც პირს შეჩერებული ჰქონდა სტუდენტის სტატუსი, გარდა იმ შემთხვევებისა, როდესაც დაწესებულება ლიკვიდირებულ იქნა უფლებამონაცვლის განსაზღვრის გარეშე, ან დაწესებულებამ დაკარგა აკრედიტაცია, ან დაწესებულების საგანმანათლებლო პროგრამა აღარ ხორციელდება;

3.4. სტუდენტთა მობილობა შესაძლებელია განხორციელდეს უმაღლესი განათლების ერთი საფეხურის ფარგლებში წელიწადში ორჯერ, სსიპ  განათლების ხარისხის განვითარების ეროვნული ცენტრის მიერ დადგენილ ვადაში, თსა-ს მიერ სსიპ განათლების ხარისხის განვითარების ეროვნული ცენტრის ელექტრონულ პორტალზე დარეგისტრირებულ ვაკანტურ ადგილებზე;

3.5. თსა მობილობისთვის ვაკანტურ ადგილებს გამოყოფს აკადემიური საბჭოს დადგენილების საფუძველზე, არეგისტრირებს სსიპ განათლების ხარისხის განვითარების ეროვნული ცენტრის ელექტრონულ პორტალზე და ინფორმაციას მობილობის შესახებ აქვეყნებს თსა-ს ვებგვერდზე;

3.6. მობილობის მსურველის სტატუსს სტუდენტი მოიპოვებს სსიპ განათლების ხარისხის განვითარების ეროვნული ცენტრის ელექტრონულ პორტალზე რეგისტრაციით;

3.7. სსიპ განათლების ხარისხის განვითარების ეროვნული ცენტრის მიერ საგანმანათლებლო პროგრამაზე ჩარიცხვის უფლების მოპოვების შემდეგ, მობილობის მსურველმა სტუდენტმა თსა-ს დადგენილ ვადებში უნდა მომართოს განცხადებით ჩარიცხვის თაობაზე და წარმოადგინოს შემდეგი დოკუმენტები:

- განცხადება რექტორის სახელზე;

- პირადობის მოწმობის ასლი;

- სრული ამონაწერი სტუდენტის სასწავლო ბარათიდან;

- ერთიანი ეროვნული გამოცდების სერტიფიკატი ( ეროვნულგამოცდებჩაბარებუ-ლი სტუდენტებისთვის);

- სრული ზოგადი განათლების დამადასტურებელი დოკუმენტის - ატესტატის ასლი;

- წვევამდელის მოწმობის ასლი (ვაჟებისთვის);

- 4 ფოტოსურათი 3X4 (ელექტრონული ვერსიით)

3.8. მობილობის წესით სტუდენტის ჩარიცხვა მოხდება იმ შემთხვევაში, თუ რექტორის მიერ გამოცემული ბრძანებით შექმნილი კომისიის მიერ დადგინდება საგანმანათლებლო პროგრამის ფარგლებში მიღწეული სწავლის შედეგების თავსებადობა; შინაარსობრივი შესწავლის შედეგად შესაძლებელია დადგინდეს სტუდენტის მიერ გავლილი და თსა-ს საგანმანათლებლო პროგრამით გათვალისწინებული სასწავლო კურსების შესაბამისობა მათ სახელწოდებაში არსებული სხვაობის მიუხედავად, ასევე მოხდება იმ კურსების/კრედიტების აღიარება, რომელიც თსა-ს საგანმანათლებლო პროგრამით არ არის გათვალისწინებული. მობილობის განხორციელების მომენტისთვის თსა-ს საგანმანათლებლო პროგრამით გათვალისწინებულ კრედიტებსა და აღიარებულ კრედიტებს შორის სხვაობა თუ არ აღემატება 15-ს, მობილობის მსურველი პირი სწავლას აგრძელებს შესაბამისი სემესტრიდან. 

3.9. კომისიის მოტივირებული გადაწყვეტილების და მობილობის მსურველი სტუდენტის თანხმობის  საფუძველზე თსა შეიმუშავებს მობილობის წესით სტუდენტთა ჩარიცხვის შესახებ ინდივიდუალურ-სამართლებრივი აქტის – ბრძანების პროექტს და წარუდგენს სსიპ განათლების ხარისხის განვითარების ეროვნულ ცენტრს.

3.10. თსა-ში სტუდენტის მობილობის წესით ჩარიცხვის ბრძანებას რექტორი გამოსცემს პროექტზე განათლების ხარისხის განვითარების ეროვნული ცენტრის დადებითი დასკვნის საფუძველზე, მობილობის მსურველი სტუდენტის მიერ პირადი საქმის წარმოდგენის შემდეგ. 

3.11. თსა-ს რექტორი მობილობის წესით სტუდენტთა ჩარიცხვის შესახებ ბრძანებას გამოსცემს არაუგვიანეს 1 ოქტომბრისა შემოდგომის და 1 მარტამდე გაზაფხულის სემესტრში. ბრძანება გამოცემიდან 7 დღის ვადაში იგზავნება სსიპ განათლების ხარისხის განვითარების ეროვნულ ცენტრში და სტუდენტის მობილობა აისახება რეესტრში.

3.12. სსიპ განათლების ხარისხის განვითარების ეროვნული ცენტრის ელექტრო-ნულ პორტალზე დარეგისტრირებული მობილობის მსურველი პირი, რომელმაც მოიპოვა მობილობის უფლება და  დადგენილ ვადაში არ მიმართა თსა-ს განცხადებით ჩარიცხვის თაობაზე კარგავს აღნიშნულ პროგრამაზე ჩარიცხვის უფლებას, გარდა კანონმდებლობით გათვალისწინებული შემთხვევებისა;

3.13. თსა-ში შიდა მობილობის უფლება სტუდენტს ეძლევა სწავლების I წლის II სემესტრიდან. კრედიტების აღიარება მოხდება მობილობის წესით ჩარიცხულ სტუდენტთა კრედიტების აღიარების წესის შესაბამისად.
4. სტატუსშეჩერებული/სტატუსშეწყვეტილი სტუდენტის აღდგენის წესით ჩარიცხვა
4.1. საქართველოს განათლებისა და მეცნიერების მინისტრის 2010 წლის 4 თებერვლის 10/ნ ბრძანების გამოცემამდე გარიცხული/ამორიცხული სტუდენტი განიხილება სტუდენტის სტატუსშეჩერებულ პირად გარიცხვის/ამორიცხვის შესახებ ბრძანების გამოცემიდან ათი წლის განმავლობაში და ამ ვადაში უფლებამოსილია მიმართოს თსა-ს სტუდენტის სტატუსის აღდგენის თაობაზე ან ისარგებლოს მობილობის უფლებით, თუ გარიცხვის/ამორიცხვის საფუძველი არ არის ამ წესით დადგენილი სტუდენტის სტატუსის შეწყვეტის საფუძველი.

4.2. სტუდენტის სტატუსის შეწყვეტის შემთხვევაში მისი ხელახლა მოპოვება შესაძლებელია კანონმდებლობით დადგენილი წესით.

4.3. სტატუსშეჩერებული/სტატუსშეწყვეტილი სტუდენტის აღდგენის შემთხვევაში, სწავლის გაგრძელების დასაშვები ეტაპი განისაზღვრება ამორიცხვამდე ათვისებული საგანმანათლებლო პროგრამის აკადემიური ცნობის საფუძველზე.

5. სტუდენტის სტატუსის შეჩერება
5.1. სტუდენტის სტატუსის შეჩერების საფუძველია:

a) აკადემიური შვებულება;

b) ავადმყოფობა;

g) ოჯახის ავადმყოფ წევრებზე მეურვეობა; 

      დ) ორსულობა;

ე) კრედიტების დაგროვებისთვის საჭირო გონებრივ ვადაში თსა-ში  გამოუცხადებლობა
ვ) სავალდებულო სამხედრო სამსახურში გაწვევა;

ზ) უცხოეთის საგანმანათლებლო დაწესებულებაში სწავლა;

თ) ფინანსური დავალიანება;

ი) სისხლის სამართლის პასუხისგებაში მიცემა მძიმე ან განსაკუთ-

რებით მძიმე დანაშაულისთვის განაჩენის კანონიერ ძალაში შესვლამდე.

5.2. სტუდენტის სტატუსის შეჩერებიდან 5 წლის შემდეგ პირს უწყდება სტუდენ-ტის სტატუსი, გარდა კანონმდებლობით გათვალისწინებული შემთხვევებისა.

5.3. სტატუსის შეჩერების შემთხვევაში სტუდენტი სწავლას აგრძელებს იმ სემესტრიდან, რომლიდანაც შეუჩერდა სტუდენტის სტატუსი.

6. სტუდენტის სტატუსის შეწყვეტა
6.1. სტუდენტის სტატუსის შეწყვეტის საფუძველია:

a) საგანმანათლებლო პროგრამის დასრულება მოცემულ საფეხურზე;

b) მობილობის წესით სხვა უმაღლეს საგანმანათლებლო დაწესებულებაში გადასვლა;

g) 5 წელზე მეტი ხნის განმავლობაში სტატუსის შეჩერება;

დ) პირადი განცხადება;

  ე) კანონიერ ძალაში შესული გამამტყუნებელი განაჩენი მძიმე ან
     განსაკუთრებით მძიმე დანაშაულის ჩადენისთვის;
 ვ) ერთი და იმავე სასწავლო კურსის ზედიზედ სამჯერ მოსმენა და კრედიტის 

    ვერ მიღება;
 ზ) უხეში და არაეთიკური დამოკიდებულება, ძალადობა თსა-ს სტუდენტების,
    აკადემიური, ადმინისტრაციული და დამხმარე პერსონალის მიმართ;
 თ) გარდაცვალება.
6.2. სტუდენტის სტატუსის შეწყვეტის შესახებ სამართლებრივი აქტით გათვალისწინებული სამართლებრივი შედეგები დგება თსა-ს რექტორის მიერ ბრძანების გამოცემიდან ექვსი თვის შემდეგ. დროის ამ მონაკვეთში სტუდენტის სტატუსი ითვლება შეჩერებულად და სტუდენტი უფლებამოსილია განახორცი-ელოს მობილობა სხვა უმაღლეს საგანმანათლებლო დაწესებულებაში. 
7. სწავლის საფასური
7.1. თსა-ში სწავლის საფასური განისაზღვრება ყოველი სასწავლო წლისთვის და არ იცვლება საგანმანათლებლო პროგრამის დასრულებამდე;
7.2. სტატუსშეჩერებული სტუდენტი სტატუსის აღდგენის შემდეგ იხდის იმ კურსის სწავლის საფასურს, რომელზეც აგრძელებს სწავლას;

7.3. პირმა, რომელსაც შეუწყდა სტუდენტის სტატუსი აღდგენის შემთხვევაში უნდა განაახლოს ხელშეკრულება თსა-თან. სწავლის საფასური ამ შემთხვევაში განისაზღვრება სტუდენტის სტატუსის აღდგენის დროისთვის დადგენილი ტარიფით.
7.4. გრანტის მოსაპოვებლად/გასაუმჯობესებლად სტუდენტის საგრანტო
კონკურსში მონაწილეობის საკითხს აწესრიგებს “ერთიანი ეროვნული გამოცდე-ბის ჩატარების დებულება”. 

8. საგანმანათლებლო პროგრამის კრედიტებით გაანგარიშება
8.1 სტუდენტის სასწავლო საქმიანობის შესაფასებლად გამოიყენება კრედიტი – ერთეული, რომელიც ასახავს სტუდენტის მიერ საგნის ასათვისებლად შესასრულებელი სამუშაოს მოცულობას, გამოხატულს დროის ერთეულში - საათში;
8.2 თსა-ში სტუდენტის დატვირთვა ერთი აკადემიური წლის განმავლობაში (38-45 სასწავლო კვირა) შეადგენს 60 კრედიტს, რაც შეესაბამება 1800 ასტრონომიულ საათს, ხოლო 1 კრედიტი 30 ასტრონომიულ საათს. სტუდენტის დატვირთვა მოიცავს – ლექციებზე, ჯგუფურ მეცადინეობებზე (პრაქტიკული, ლაბორატორიული,  სემინარი, კურაცია) დასწრება-აქტივობას, კლინიკური უნარ-ჩვევების გამომუშავებას, საექიმო პრაქტიკას, გამოცდების მომზადება-ჩაბარებას, დამოუკიდებელ მუშაობას და სხვა. გამონაკლის შემთხვევაში (მობილობის, აღდგენის წესით ჩარიცხვის) დასაშვებია სტუდენტის წლიური დატვირთვა განისაზღვროს 75 კრედიტით წელიწადში;
8.3 კრედიტი ასახავს სამუშაოს იმ რაოდენობას, რომელიც საჭიროა ამა თუ იმ კომპონენტის დასასრულებლად და სწავლის შედეგების მისაღწევად; 
8.4 კრედიტების განაწილება ხდება საგანმანათლებლო პროგრამის ყველა კომპონენტს შორის  (სასწავლო კურსი, პრაქტიკა და სხვა) და ეფუძნება საშუალო აკადემიური მიღწევის მქონე სტუდენტის დატვირთვის რეალურ შეფასებას, რომელიც საჭიროა ყოველი კომპონენტისთვის დადგენილი სწავლის შედეგის მისაღწევად. სასწავლო კურსი არის ერთსემესტრიანი;

8.5 კრედიტი არ შეიძლება იქნეს გაანგარიშებული სტუდენტის მიერ მხოლოდ პროფესორ-მასწავლებელთან სასწავლო გარემოში გატარებული საათების (საკონტაქტო საათების) მიხედვით;

8.6 თსა-ში ერთსაფეხურიანი საგანმანათლებლო პროგრამა - სამკურნალო საქმე 6 წლიანია და მოიცავს 360 კრედიტს, ხოლო ერთსაფეხურიანი საგანმანათლებლო პროგრამა - სტომატოლოგია – 5 წლიანია და მოიცავს 300 კრედიტს (წელიწადში 60 კრედიტი, სემესტრში 30-30 კრედიტი). 
8.7. თსა სთავაზობს სტუდენტს  საგანმანათლებლო პროგრამით გათვალისწი-ნებულ  არჩევით სასწავლო კურსებს. სტუდენტი, სემესტრის დაწყებამდე 1 კვირის განმავლობაში, უფლებამოსილია შეზღუდვის გარეშე აირჩიოს შეთავაზე-ბულიდან ერთერთი, მისთვის სასურველი სასწავლო კურსი.
9. სწავლის პერიოდში მიღებული განათლების აღიარება
9.1. უცხოეთის უმაღლეს საგანმანათლებლო დაწესებულებაში სწავლის პერიოდში მიღებულ განათლებას აღიარებს სსიპ განათლების ხარისხის განვითარების ეროვნული ცენტრი;
9.2. თსა-ში ჩარიცხულ სტუდენტთა მიერ საქართველოს და უცხოეთის უსდ-ში დაგროვებული კრედიტების (ან მიღებული შეფასებების) აღიარება ხდება რექტორის ინდივიდუალურ-სამართლებრივი აქტით შექმნილი კომისიის დასკვნის საფუძველზე, წინამდებარე დოკუმენტის 3.8. მუხლის შესაბამისად;

9.3. კრედიტების (ან შეფასებების) აღიარება დასაშვებია მხოლოდ იმ შემთხვევაში, თუ კონკრეტულ უსდ-ში სტუდენტმა სწავლა შეწყვიტა აღნიშნული პროგრამის შესაბამისი აკადემიური ხარისხის დამადასტურებელი დიპლომის მიღების გარეშე;
9.4. ტრანსფერისა და დაგროვების ევროპული საკრედიტო სისტემის შემოღებამდე სტუდენტის მიერ გავლილი, პროგრამით გათვალისწინებული დისციპლინებისთვის  ხდება პირობითი კრედიტის მინიჭება შემდეგნაირად: დისციპლინას, რომლის საკონტაქტო საათების რაოდენობა ემთხვევა მიმდინარე საგანმანათლებლო პროგრამაში შემავალი დისციპლინების საკონტაქტო საათებს ავტომატურად ენიჭება იგივე კრედიტი. თუ საკონტაქტო საათები განსხვავებულია, ხდება მათი გამრავლება კოეფიციენტზე, რომელიც თსა-ში შეადგენს 1.5, მიღებული ციფრი იყოფა 30-ზე და მრგვალდება მთელ ციფრამდე. შეფასების 5-დან 100 ქულიან სისტემაზე გადაყვანა კი, ხდება შემდეგი პრინციპით:

5/ხუთი/ - 95 ქულა – A;

4/ოთხი/ - 85 ქულა – B;

3/სამი/ - 70 ქულა – D;

ჩათვლა – ენიჭება პირობითი ქულა, სტუდენტის მიერ ყველა დისციპლინაში მიღებული ქულის საშუალო არითმეტიკული, დამრგვალებული მთელ რიცხვამდე. 

9.5. აღნიშნული წესი ეხება თსა-დან გარიცხულ და აღდგენილ, თსა-ში მობილობის წესით ჩარიცხულ ყველა სტუდენტს, ასევე მოქმედებს ოკუპირებულ ტერიტორიაზე და უცხოეთში მიღებული განათლების აღიარების შემთხვევაში.

10. კრედიტების დაგროვება და სტუდენტის მიღწევის შეფასება, გამოცდა
10.1. სტუდენტს ECTS კრედიტი ენიჭება სასწავლო კურსის დასრულების შემდეგ, დადებითი შეფასების მიღების შემთხვევაში; 
10.2. ცოდნის შეფასება ხორციელდება 100 ქულიანი სისტემით. აღნიშნული 100 ქულიდან  60 ქულას სტუდენტი აგროვებს სემესტრის განმავლობაში, სასწავლო კურსის შესწავლის პროცესში დასწრების, აქტივობის, კოლოქვიუმის, რეფერატის მომზადების, პრეზენტაციის, კლინიკური უნარ-ჩვევების გამომუშა-ვების და სხვა კომპონენტების საფუძველზე. კომპონენტების რაოდენობა და შეფასების კრიტერიუმები განისაზღვრება სასწავლო კურსის ხელმძღვანელის მიერ და აისახება სილაბუსში. 40 ქულა გათვალისწინებულია დასკვნითი გამოცდისთვის. 

10.3. სტუდენტს დასკვნით გამოცდაზე გასვლის უფლება ეძლევა, თუ შუალედური შეფასებებისა და დასკვნითი გამოცდის მაქსიმალური ქულის გათვალისწინებით უგროვდება 51 ქულა;

10.4. შეფასების სისტემა უშვებს 5 სახის დადებით (ფრიადი, ძალიან კარგი, კარგი, დამაკმაყოფილებელი, საკმარისი) და ორი სახის უარყოფით (ვერ ჩააბარა, ჩაიჭრა) შეფასებას;

10.5. სტუდენტის ECTS სისტემით შეფასება ხდება შემდეგი სქემის მიხედვით: 

	ქულა
	შეფასება

	91-100
	ფრიადი,  A

	81-90
	ძალიან კარგი,  B

	71-80
	კარგი,  C

	61-70
	დამაკმაყოფილებელი,   D

	51-60
	საკმარისი,  E 

	41-50
	ვერ ჩააბარა,  FX (სტუდენტს ეძლევა დამატებით გამოცდაზე გასვლის უფლება)

	0-40
	ჩაიჭრა,  F (სტუდენტმა კრედიტის მისაღებად განმეორებით უნდა გაიაროს სასწავლო კურსი)


10.6. დასკვნითი გამოცდა ჩაბარებულად ითვლება იმ შემთხვევაში, თუ სტუდენტი მიიღებს 40-დან მინიმუმ 20 ქულას. სტუდენტის დასკვნით გამოცდაზე ჩაჭრის საფუძველია:

    ა) გამოცხადება და გამოცდის მსვლელობისას აუდიტორიის დატოვება;

    ბ) გამოცდაზე 20 ქულაზე ნაკლების მიღება;

    გ) შეფასების მიღების მცდელობა გამომცდელზე მუქარით, ფიზიკური
თუ ფსიქოლოგიური ზემოქმედებით, მოტყუებით, თაღლითობით და სხვა
დაუშვებელი ხერხების გამოყენებით.
10.7.  დანიშნული გამოცდის საპატიო მიზეზით გადავადება ან გამოცდაზე უარის თქმა შესაძლებელია სტუდენტის წერილობითი განცხადების საფუძველზე მოთხოვნის საპატიო მიზეზის მითითებით და დასაბუთებით.

10.8. გამოცდის განმეორებით ჩაბარების პირობებია:

    ა) დეკანატის გადაწყვეტილება სტუდენტის გამოცდაზე განმეორებით დაშვების შესახებ;

    ბ ) 41-დან 50 ქულამდე შეფასების პირობებში სტუდენტს ეძლევა დამატებით გამოცდაზე გასვლის უფლება სასწავლო კურსის განმეორებით მოსმენის გარეშე;

    გ) 0-დან 40 ქულამდე შეფასების პირობებში სტუდენტმა კრედიტის მისაღებად განმეორებით უნდა გაიაროს სასწავლო კურსი;
    დ) სტუდენტი დამატებით გამოცდაზე დაიშვება, სასესიო პერიოდის დასრულებამდე ან ახალი სემესტრის დაწყებიდან ორი კვირის განმავლობაში. დასკვნით და შესაბამის დამატებით გამოცდას შორის შუალედი არ უნდა იყოს ათ დღეზე ნაკლები;

10.9. თსა-ში გამოცდები ტარდება ტესტირებული ან ზეპირი ფორმით. გამოცდის ფორმას ადგენს კურსის ხელმძღვანელი. ტესტირებული გამოცდები ტარდება საგამოცდო ცენტრში. კურსის ხელმძღვანელის მიერ შემუშავებული ტესტებიდან საგამოცდო ბილეთების ფორმირება ხდება გამოცდის დაწყებამდე ნახევარი საათით ადრე კომპიუტერული პროგრამის საშუალებით. კომპიუტერული ბაზების სრულყოფასა და დაცულობაზე პასუხისმგებელია საინფორმაციო ტექნოლოგი-ების სპეციალისტი. ტესტირებული გამოცდისთვის გათვალისწინებულია საკონტაქტო დრო, 2 სთ-ის ოდენობით, ხოლო ზეპირი გამოცდისთვის - 1 სთ.
10.10. გამოცდაზე მიღებული შედეგების გასაჩივრება (აპელაცია) დასაშვებია შეფასების გამოცხადებიდან არაუგვიანეს ორი დღის განმავლობაში.
10.11. დეკანატის მიერ შემუშავებული და რექტორის ინდივიდუალურ-სამართლებ-რივი აქტით  დამტკიცებული საგამოცდო ცხრილი აკადემიის სასწავლო კორპუსში გამოიკვრება სასესიო პერიოდის დაწყებამდე ერთი თვით ადრე.

11. სასწავლო წლის რეგლამენტი
11.1.თსა-ში სასწავლო წელი 2 სემესტრიანია და გრძელდება 38-დან 45 კვირამდე;

11.2. სასწავლო წლის დაწყების, დასრულების, სასესიო და საექიმო პრაქტიკისთვის განკუთვნილი ვადები რეგულირდება ყოველი სემესტრის დაწყებამდე რექტორის მიერ გამოცემული ინდივიდუალურ-სამართლებრივი აქტის საფუძველზე.

12. აკადემიური ხარისხის მინიჭება და დიპლომი
12.1. თსა-ს სტუდენტს, რომელმაც დააგროვა საგანმანათლებლო პროგრა-მით/კურიკულუმით გათვალისწინებული კრედიტები, დეკანის წარდგინებით, ფაკულტეტის საბჭოს გადაწყვეტილების საფუძველზე ენიჭება დიპლომირებული მედიკოსის/დიპლომირებული სტომატოლოგის აკადემიური ხარისხი და უწყდება პეტრე შოთაძის სახელობის თბილისის სამედიცინო აკადემიის სტუდენტის სტატუსი;

12.2. აკადემიურ ხარისხს ადასტურებს თსა-ს რექტორისა და ფაკულტეტის დეკანის მიერ ხელმოწერილი და თსა-ს ბეჭდით დამოწმებული დიპლომი, რომლის ფორმა შეთანხმებულია საქართველოს განათლებისა და მეცნიერების, ასევე ფინანსთა სამინისტროებთან. დიპლომთან ერთად კურსდამთავრებულს ეძლევა ECTS-ის შესაბამისი დიპლომის სტანდარტული დანართი;
12.3. სტუდენტს, რომელსაც სასწავლო გეგმით გათვალისწინებული სასწავლო კურსების 75%-ში ექნება შეფასება “ფრიადი”, დანარჩენში კი, “ძალიან კარგი” და “კარგი” გადაეცემა დიპლომი “წარჩინებით”.

13. საგანმანათლებლო პროგრამის გაუქმება/შეცვლა
13.1. საგანმანათლებლო პროგრამის გაუქმების შემთხვევაში თსა იღებს ვალდე-ბულებას  უზრუნველყოს არსებულ პროგრამაზე ჩარიცხული სტუდენტებისთვის, საგანმანათლებლო პროგრამით გათვალისწინებული სრული განათლების მიცემა და შესაბამისი კვალიფიკაციის მინიჭება; 

13.2.  საგანმანათლებლო პროგრამის შეცვლის შემთხვევაში თსა სტუდენტს მისცემს საშუალებას,  მისი სურვილის გათვალისწინებით, გავლილ და ახალ პროგრამებს შორის თავსებადობის დადგენის შემდეგ, გააგრძელოს სწავლა ახალი პროგრამის შესაბამისად;
13.3. რექტორის ინდივიდუალურ-სამართლებრივი აქტით შექმნილი კომისიის მიერ სტუდენტს ავტომატურად უღიარდება შეცვლილი/გაუქმებული საგანმანათ-ლებლო პროგრამით გათვალისწინებული ის სასწავლო კურსები, რომელთა დასახელება და სწავლის შედეგები ემთხვევა ახალი პროგრამით გათვალისწი-ნებული სასწავლო კურსების დასახელებასა და სწავლის შედეგებს. დასაშვებია კრედიტებს და სასწავლო კურსის სახელწოდებას შორის ლოგიკური განსხვა-

ვების არსებობა და თავისუფალი კრედიტების აღიარება. 

13.4. შეცვლილ/გაუქმებულ საგანმანათლებლო პროგრამასა და ახალ პროგრამას შორის კრედიტებს შორის სხვაობის არსებობის შემთხვევაში სტუდენტს საშუალება ეძლევა სასწავლო წლის განმავლობაში დამატებით დააგროვოს 15 კრედიტი.
13.5. თსა იღებს ვალდებულებას შეცვლილ/გაუქმებულ საგანმანათლებლო პროგრამასთან თავსებადი პროგრამის არარსებობის შემთხვევაში სხვა დაწესებულებასთან გააფორმოს სტუდენტის მიერ გავლილი პროგრამის აღიარებასთან დაკავშირებით შეთანხმება და მიღებული გადაწყვეტილების შესახებ აცნობოს სსიპ განათლების ხარისხის განვითარების ეროვნულ ცენტრს.
